
ABSTRAK 

Sistem Keselamatan Rumah Bersepadu (IHSS) merupakan sistem yang dibina 

untuk memaklumkan kepada pihak berkuasa dengan menggunakan satu panggilan 

telefon sekiranya terdapat pencerobohan ke atas rumah pengguna sistem ini. Laporan ini 

akan lebih fokus kepada Merekabentuk Litar Pendail Automatik untuk IHSS yang 

merupakan Bahagian ll dalam IHSS. Dalam bahagian inj, terdapat empat litar penting 

iaitu litar bekalan kuasa, litar penerima isyarat, litar kawalan, dan litar pendail 

automatik. Litar bekalan kuasa berfungsi untuk membekalkan bekalan kuasa 5V untuk 

kesemua litar lain dalam bahagian ini. Litar penerima isyarat pula berfungsi untuk 

menerima isyarat daripada Bahagian I dan seterusnya litar iru akan mengaktifkan litar 

kawalan. Litar kawalan berfungsi untuk mengaktifkan Iitar pendail automatik dan 

menyahaktifkan litar penerima isyarat. Kemudian, litar pendail automatik akan mendail 

nombor pihak berkuasa apabila berlakunya pencerobohan. Hasil akhir projek ini 

merupakan suatu perkakasan yang mengandungi litar-Iitar di atas. 

